
Uunga 

Nivi Olsen, Demokraatit. 

UKA 2018/203: Kalaallit Nunaanni ilinniartitaanermut inuussutissarsiutinillu siun-

nersuisarneq pillugu Namminersorlutik Oqartussat inatsisaata allanngortinnis-

saanut siunnersuut 

 

Asasara Inatsisartunut ilaasortaq Nivi Olsen. 

 

Inatsisissatut siunnersuut pineqartoq siullermeerlugu suliarineqarnerani neriorsorneqar-

putit apeqqutigisat allakkatigut akineqassasoq, ukuninnga imaqartunik: 

 

Apeqqut 1:  

Ilinniartitaanerup iluani ataqatigiissaarnerusumik iliuuseqarnissamut/ilitsersuinissamut 

atatillugu Naalakkersuisoq sunik isumaliutiginnissimanersoq.  

 

Akissut: 

Naalakkersuisut naliliinerat malillugu ilitsersuinermi tunngaviit pingaarnerit ilitsersuineq 

pillugu inatsimmi atuuttumi Inatsisartut aalajangersagaanni ilinniagaqarnermut, inuussu-

tissarsiutinut suliffeqarnermiillu ingerlatsinermut tunngatillugu ilitsersuisarnissaq 

atuutiler-sinneqangajalerpoq. Tamanna siunertanut, akisussaaffimmut, 

aaqqissuussaanermut, ili-tsersuisarnerup aaqqissuunneranut ingerlanneqarneranullu 

sinaakkutinut, naammassin-ninnermut kiisalu nakkutilliinermullu atuuppoq. Tassunga 

atatillugu anguniagaavoq im-minnut atasumik neqeroorutitut saqqumisussanik 

ataatsimut tunngaviusumilluunniit ili-tsersorneqarsinnaanermik pilersitsisoqassasoq. 

Majoriap ilinniarfeqarfiillu akornanni ili-tsersuisarnermut tunngatillugu suliassat 

agguaannissaannut atatillugu inatsisitigut qulaa-jaasoqarsimalertoq Naalakkersuisut 

nalilerpaat.  

 

Apeqqut 2: 

Ilinniartunngoreernermi aatsaat iliuuseqarnani siusinnerujussuakkulli, soorlu meeqqat 

atuarfianni iliuuseqartarnissaq isumaliutigineqarsinnaava. 

 

Akissut: 

Tamatumunnga atatillugu oqaatigineqassaaq taamatut isumaliutiginnittoqarsimammat, 

soorlu assersuutigalugu meeqqat immikkut pisariaqartitsisut siusissukkut suliniuteqar-

figineqartarnissaat anguniarlugu meeqqanik atualinngitsunik misissuisoqartarnissaa 

atualinngitsut pillugit inatsimmi malittarisassanik aalajangersaasoqarsimavoq.  Atualer-

nissaq sioqqullugu suliassanik aallartitsisinnaanissaq malittarisassatigut siunertaavoq.  

 

Apeqqut 3:   

Tarnikkut ajornartorsiutit aatsaat ilinniartunngornermi suliarineqartartut pinaveersaar-

tinniarlugit Naalakkersuisut kommunillu akornanni eqaannerusumik ataqatigiissaariso-

qartariaqarpoq.  

 

Akissut: 

Aallarniutigalugu erseqqissarniarneqarpoq tarnikkut isumaginninnikkullu siunnersuisar-

neq ullumikkut atuuttoq atorlugu ilinniagaqartut neqeroorfigineqartarmata, eqqaaneqar-

tutullu kommunip ataani Majoriami ilinniartut aamma neqeroorfigineqartarlutik. 

Tamatuma saniatigut erseqqissarneqassaaq pinaveersaartitsineq pillugu apeqqummut 

tunngatillugu assigiinngitsorpassuartigut suleqatigiittoqartoq, tassungalu aamma 

katsorsartinnissamut neqeroorut ilaavoq 

 

 

Inussiarnersumik inuulluaqqusilluta 

Med venlig hilsen 

 

 

 

Ane Lone Bagger                                              


